
[ ৯ জুলাই, ১৯৯৫ ]

বিচার প্রশাসন প্রশিক্ষণ ইনস্টিটিউট স্থাপনকল্পে প্রণীত আইন৷

   যেহেতু  বিচারকর্ম  বিভাগে নিযুক্ত ব্যক্তি, আইনজীবী ও বিচার ব্যবস্থার সহিত সম্পৃক্ত কতিপয়
অন্যান্য পেশাজীবীগণের পেশাগত দক্ষতা বৃদ্ধির জন্য প্রশিক্ষণের ব্যবস্থা করা প্রয়োজন;
    এবং যেহেতু  উক্তরূপ প্রশিক্ষণের আয়োজন ও পরিচালনার জন্য বিচার প্রশাসন প্রশিক্ষণ
ইনস্টিটিউট নামে একটি ইনস্টিটিউট স্থাপন করা সমীচীন ও প্রয়োজন;
    সেহেতু  এতদ্‌দ্বারা নিম্নরূপ আইন করা হইল :-
   

সংক্ষিপ্ত
শিরোনামা ও
প্রবর্তন

১৷ (১) এই আইন বিচার প্রশাসন প্রশিক্ষণ ইনস্টিটিউট আইন, ১৯৯৫ নামে

অভিহিত হইবে৷

    (২) ইহা ৯ই চৈত্র, ১৪০১ মোতাবেক ২৩শে মার্চ, ১৯৯৫ তারিখে বলবত্ হইয়াছে

বলিয়া গণ্য হইবে৷

সংজ্ঞা ২৷ বিষয় বা প্রসংগের পরিপন্থী কোন কিছু  না থাকিলে, এই আইনে,-

    (ক) “ইনস্টিটিউট” অর্থ  এই আইনের অধীন স্থাপিত বিচার প্রশাসন প্রশিক্ষণ

ইনস্টিটিউট;

    (খ) “চেয়ারম্যান” অর্থ  বোর্ডের চেয়ারম্যান;

    (গ) “প্রধান বিচারপতি” অর্থ  বাংলাদেশের প্রধান বিচারপতি;

    (ঘ) “প্রবিধান” অর্থ  এই আইনের অধীন প্রণীত প্রবিধান;

    (ঙ) “বিধি” অর্থ  এই আইনের অধীন প্রণীত বিধি;

    (চ) “বোর্ড” অর্থ  ইনস্টিটিউটের পরিচালনা বোর্ড;

    (ছ) “ভাইস-চেয়ারম্যান” অর্থ  বোর্ডের ভাইস-চেয়ারম্যান;

    (জ) “মহা-পরিচালক” অর্থ  ইনস্টিটিউটের মহা-পরিচালক;

    (ঝ) “সদস্য” অর্থ  বোর্ডের সদস্য৷

ইনস্টিটিউট
প্রতিষ্ঠা

৩৷ (১) এই আইন বলবত্ হইবার পর যতশীঘ্র সম্ভব সরকার, সরকারী গেজেটে

প্রজ্ঞাপন দ্বারা, এই আইনের বিধান অনুযায়ী বিচার প্রশাসন প্রশিক্ষণ ইনস্টিটিউট

নামে একটি ইনস্টিটিউট প্রতিষ্ঠা করিবে৷

    (২) ইনস্টিটিউট একটি সংবিধিবব্ধ সংস্থা হইবে এবং ইহার স্থায়ী ধারাবাহিকতা ও

একটি সাধারণ সীলমোহর থাকিবে, এবং এই আইন ও বিধি সাপেক্ষে, ইহার স্থাবর

ও অস্থাবর উভয় প্রকার সম্পত্তি অর্জন করার, অধিকারে রাখার এবং হস্তান্তর

করার ক্ষমতা থাকিবে এবং ইহার নামে ইহা মামলা দায়ের করিতে পারিবে এবং

ইহার বিরুদ্ধেও মামলা দায়ের করা যাইবে৷

ইনস্টিটিউটের
কার্যা লয়

৪৷ ইনস্টিটিউটের প্রধান কার্যা লয় ঢাকায় থাকিবে এবং ইহা প্রয়োজনবোধে,

সরকারের পূর্বা নুমোদনক্রমে, যে কোন স্থানে শাখা কার্যা লয় স্থাপন করিতে

পারিবে৷

ইনস্টিটিউট
পরিচালনা

৫৷ ইনস্টিটিউট পরিচালনা ও ইহার প্রশাসন একটি পরিচালনা বোর্ডের উপর ন্যস্ত

থাকিবে এবং ইনস্টিটিউট যে সকল ক্ষমতা প্রয়োগ এবং কার্য  সম্পাদন করিতে

পারিবে পরিচালনা বোর্ডও সেই সকল ক্ষমতা প্রয়োগ ও কার্য  সম্পাদন করিতে

পারিবে৷

পরিচালনা
বোর্ড

[ [৬৷ পরিচালনা বোর্ড নিম্নরূপ সদস্য সমন্বয়ে গঠিত হইবে, যথা:-

    (ক) প্রধান বিচারপতি, পদাধিকারবলে, যিনি উহার চেয়ারম্যানও হইবেন;

    (খ) প্রধান বিচারপতি কর্তৃ ক মনোনীত সুপ্রীমকোর্টে কর্ম রত বা উক্ত কোর্টের

অবসরপ্রাপ্ত দুইজন বিচারক, যাহাদের মধ্যে প্রবীণতর বিচারক উহার ভাইস-

চেয়ারম্যানও হইবেন;

    (গ) বাংলাদেশের অ্যাটর্ণি  জেনারেল, পদাধিকারবলে;

    (ঘ) ইনস্টিটিউটের মহাপরিচালক, পদাধিকারবলে;

    (ঙ) সচিব, সংস্থাপন মন্ত্রণালয়, পদাধিকারবলে;

    (চ) সচিব, অর্থ  মন্ত্রণালয় (অর্থ  বিভাগ), পদাধিকারবলে;

    (ছ) সচিব, আইন, বিচার ও সংসদ বিষয়ক মন্ত্রণালয়, পদাধিকারবলে;

    (জ) রেক্টর, বাংলাদেশ পাবলিক এডমিনিস্ট্রেশন ট্রেনিং সেন্টার, পদাধিকারবলে;

    (ঝ) রেজিস্ট্রার, বাংলাদেশ সুপ্রীমকোর্ট, পদাধিকারবলে;

    (ঞ) জেলা ও দায়রা জজ, ঢাকা, পদাধিকারবলে;

    (ট) ডীন, আইন অনুষদ, ঢাকা বিশ্ববিদ্যালয়, পদাধিকারবলে;

    (ঠ) ডীন, আইন অনুষদ, রাজশাহী বিশ্ববিদ্যালয়, পদাধিকারবলে;

    (ড) ভাইস-চেয়ারম্যান, বাংলাদেশ বার কাউন্সিল, পদাধিকারবলে;

    (ঢ) সভাপতি, সুপ্রীমকোর্ট বার এসোসিয়েশন, পদাধিকারবলে;

    (ণ)	ইনস্টিটিউটের পরিচালক (প্রশাসন), যিনি উহার সদস্য-সচিবও হইবেন৷]

উপদেষ্টা ৬ক৷ (১) আইন, বিচার ও সংসদ বিষয়ক মন্ত্রণালয়ের দায়িত্বে নিয়োজিত মন্ত্রী বা

প্রতিমন্ত্রী বোর্ডের উপদেষ্টা হইবেন৷

    (২) পরিচালক বোর্ড কর্তৃ ক প্রার্থীত এবং এই আইনের উদ্দেশ্য পূরণকল্পে যে কোন

বিষয়ে পরামর্শ  প্রদান করিতে পারিবেন৷

    (৩) উপদেষ্টা, প্রয়োজনবোধে, বোর্ডের যে কোন সভায় উপস্থিত থাকিতে

পারিবেন৷]

ইনস্টিটিউট
এর
কার্যা বলী

৭৷ ইনস্টিটিউটের কার্যা বলী হইবে নিম্ন্নরূপ, যথা :-

    (ক) বিচারকর্ম  বিভাগে নিযুক্ত ব্যক্তি, সরকারী মামলা পরিচালনার দায়িত্ব

পালনকারী আইন কর্ম কর্তা, বাংলাদেশ বার কাউন্সিল কর্তৃ ক সংরক্ষিত তালিকায়

অন্তর্ভু ক্ত এডভোকেট এবং সুপ্রীম কোর্টের হাইকোর্ট বিভাগের অধস্তন সকল

আদালত ও ট্রাইব্যুনালে নিযুক্ত কর্ম কর্তা ও কর্ম চারীগণকে প্রশিক্ষণ প্রদান;

    (খ) আইন এবং বিভিন্ন প্রকার আইনগত দলিলের খসড়া প্রণয়ন বিষয়ে

প্রশিক্ষণের আয়োজন ও পরিচালনা;

    (গ) আন্তর্জাতিক সাহায্য সংস্থার সহযোগিতায় আইন এবং বিভিন্ন প্রকার

আইনগত দলিলের খসড়া প্রণয়ন বিষয়ে বিভিন্ন দেশের প্রশিক্ষণার্থীদের প্রশিক্ষণ

প্রদান;

    (ঘ) আদালত ব্যবস্থাপনা সম্পর্কে গবেষণা এবং তথ্যানুসন্ধান করা এবং উক্তরূপ

গবেষণা ও তথ্যানুসন্ধানলব্ধ তথ্যাদি প্রকাশ;

    (ঙ) বিচার ব্যবস্থা ও বিচার কার্যে র গুণগত উন্নয়নের লক্ষ্যে জাতীয় ও

আন্তর্জাতিক সম্মেলন, ওয়ার্কশপ ও সিম্পোজিয়ামের আয়োজন ও পরিচালনা;

    (চ) বিচার ব্যবস্থা ও আদালত ব্যবস্থাপনা বিষয়ে সাময়িকী, প্রতিবেদন ইত্যাদি

প্রকাশ;

    


